
FACAL-TÒISEACHAIDH 
 

Tha mi toilichte an dàrna eagran de Phlana Gàidhlig Comhairle Lodainn 
Mheadhanach fhoillseachadh, a tha a’ mìneachadh nan ceumannan a 
ghabhas sinn gus an cànan a ghleidheadh agus a thoirt air adhart air 
feadh Lodainn Mheadhanach thar nan còig bliadhna a tha romhainn, gu 
2031. 

Tha am Plana ùr seo ag amas air togail air bunaitean a’ chiad Phlana 
Ghàidhlig aig Comhairle Lodainn Mheadhanach, a bha an sàs eadar 2021 
agus 2026. 

Tha sinn ag amas air cur ri lèirsinn Riaghaltas na h-Alba gus seasmhachd 
na Gàidhlig a dhìon san àm ri teachd le bhith ag àrdachadh ìomhaigh a’ 
chànain agus a’ toirt barrachd chothroman do na coimhearsnachdan 
againn gus conaltradh a dhèanamh sa Ghàidhlig.   

Chaidh am Plana Gàidhlig ùr ullachadh ann an co-theacsa Achd na 
Gàidhlig (Alba) agus Plana Nàiseanta na Gàidhlig 2023-28. Tha seo a’ cur 
an cèill gu soilleir gu bheil brosnachadh na Gàidhlig na uallach co-roinnte 
agus gu bheil àireamh nach beag de dh’ùghdarrasan ionadail agus de 
bhuidhnean poblach a’ cur gu mòr ri taic dhan chànan. 

Tha na gealltanasan againn sa Phlana a’ mìneachadh na nì sinn gus 
inbhe na Gàidhlig àrdachadh ann an dòigh co-rèireach. Bidh sinn, 
cuideachd a’ brosnachadh nan seirbheisean againn gus a dhol nas fhaide 
na na dleastanasan sin. Tha am Plana seo a’ daingneachadh ar dealas a 
thaobh nam miannan agus nan amasan ann am Plana Nàiseanta na 
Gàidhlig agus Achd na Gàidhlig (Alba) 2005.  

Fhuair cunntas-sluaigh na h-Alba ann an 2022 a-mach gu bheil sgilean 
Gàidhlig air choreigin aig 1,268 neach-còmhnaidh ann an Lodainn 
Mheadhanach – àrdachadh bho 352 ann an 2011. Ach, tha sinn ag 
aithneachadh gu bheil dùbhlain mhòra ann fhathast ann a thaobh 
seasmhachd agus fàs leantainneach na Gàidhlig.  

Tha sinn a’ gabhail ri ar dleastanas co-roinnte fo Achd na Gàidhlig (Alba) 
2005 gus seasmhachd a’ chànain a dhìon san fhad-ùine.  

Grace Vickers 
Àrd-oifigear  
Comhairle Lodainn Mheadhanach  

GEÀRR-CHUNNTAS 
 
Dh’aithnich a’ chiad phlana Gàidhlig aig Comhairle Lodainn Mheadhanach, airson 
2021-26, gu bheil a’ Ghàidhlig na pàirt bhunaiteach de dhualchas, fèin-aithne 
nàiseanta agus beatha chultarach na h-Alba. Bha grunn ghnìomhan sa phlana gus 
inbhe na Gàidhlig àrdachadh, gus togail is ionnsachadh na Gàidhlig, agus gus 
cleachdadh na Gàidhlig a bhrosnachadh.  
 
Tha a’ Chomhairle air adhartas a dhèanamh le lìbhrigeadh nan gealltanasan. Mar 
eisimpleir, tha an t-Seirbheis Foghlaim air iomairtean a chur air dòigh gus Gàidhlig a 
bhrosnachadh ann an sgoiltean, leithid a bhith a’ cruthachadh phasganan 
ionnsachaidh Gàidhlig do sgoilearan bun-sgoile agus a’ toirt seachad cothroman 
ionnsachaidh proifeasanta do thidsearan bun-sgoile agus àrd-sgoile. 
 
Ach a dh’aindeoin oidhirpean co-òrdanaichte aig ìrean ionadail agus nàiseanta, tha a’ 
Ghàidhlig fhathast ann an suidheachadh cugallach. 
 
Tha Plana Gàidhlig ùr Comhairle Lodainn Mheadhanach 2026-31 a’ toirt seachad 
dòigh-obrach dhinimigeach is phractaigeach airson àm ri teachd seasmhach a 
bhrosnachadh dhan Gàidhlig ann an Lodainn Mheadhanach. Tha e a’ cur an cèill mar 
a chleachdas sinn Gàidhlig san obair againn agus mar a chuireas sinn cleachdadh na 
Gàidhlig an comas nuair a bhios sinn a’ conaltradh ris a’ phoball, agus mar a 
bhrosnaicheas agus a leasaicheas sinn a’ Ghàidhlig ann an suidheachaidhean 
foghlaim.   
 
Chaidh an sgrìobhainn seo a chur ri chèile a rèir nan slatan-tomhais reachdail ann an 
Earrann 3 de dh’Achd na Gàidhlig (Alba) 2005, le mothachadh air Plana Nàiseanta na 
Gàidhlig 2023-28 is air an Stiùireadh air Deasachadh Phlanaichean Gàidhlig. 
 
Tha an structar a leanas aig Plana Gàidhlig Comhairle Lodainn Mheadhanach:   
 
Earrann 1: Ro-ràdh 
Tha an earrann seo a’ mìneachadh cùl-fhiosrachadh agus co-theacsa co-cheangailte 
ri deasachadh a’ Phlana Ghàidhlig againn fo Achd na Gàidhlig (Alba) 2005. Tha e 
cuideachd a’ toirt seachad sealladh farsaing air cleachdadh na Gàidhlig ann am 
Lodainn Mheadhanach.  
 
Earrann 2: Gealltanasan 
San earrainn seo, tha sinn a’ mìneachadh mar a chleachdas Comhairle Lodainn 
Mheadhanach a’ Ghàidhlig agus mar nì sinn cleachdadh na Gàidhlig comasach anns 
na prìomh raointean obrach againn. Tha i a’ coimhead air raointean obrach leithid 
dearbh-aithne chorporra, soidhnichean, conaltradh leis a’ phoball agus cleachdadh na 
Gàidhlig air an làraich-lìn againn. Tha a’ chaibideil seo a’ mìneachadh na h-ìre de 
dh’fhoghlam Ghàidhlig a tha sinn a’ gealltainn toirt seachad tro bheatha a’ Phlana. 
 
Earrann 3: Buileachadh agus Sgrùdadh 
Tha an earrann seo a’ mìneachadh nam pròiseasan airson cur an gnìomh agus 
sgrùdadh èifeachdach air a’ phlana. 

1. RO-RÀDH 
 

Tha Achd na Gàidhlig (Alba) ag amas air inbhe na Gàidhlig a dhaingneachadh mar 
chànan oifigeil ann an Alba aig a bheil spèis cho-ionann ris a’ Bheurla. B’ e seo a’ 
chiad phìos reachdais a bha ann gu sònraichte airson Gàidhlig a dhìon, às dèidh 
dhan chànan a bhith air crìonadh mean air mhean thar linntean. 
 
B’ e fear de na prìomh ullachaidhean san Achd a bhith a’ stèidheachadh Bòrd na 
Gàidhlig, buidheann phoblach neo-roinneil gnìomhach aig Riaghaltas na h-Alba 
leis an uallach a bhith a’ brosnachadh leasachadh na Gàidhlig. Fon Achd, feumaidh 
Bòrd na Gàidhlig Plana Nàiseanta na Gàidhlig ullachadh, a tha na fhrèam ro-
innleachdail gus an cànan a ghleidheadh is a neartachadh air feadh na dùthcha.  
 
Fon Achd, feumaidh ùghdarrasan poblach ann an Alba, leithid chomhairlean, na 
planaichean Gàidhlig aca fhèin ullachadh agus an cur do Bhòrd na Gàidhlig airson 
aonta. 
 
A’ cruthachadh Plana Gàidhlig Lodainn Mheadhanach 2026-31 
Tha Plana Nàiseanta na Gàidhlig 2023-28 a’ mìneachadh nam prìomhachasan 
làithreach airson leasachadh agus neartachadh na Gàidhlig ann an Alba: ’S e a 
phrìomh lèirsinn: ‘Leudachadh a ghabhas tomhas san àireimh dhaoine a tha a’ 
bruidhinn, ag ionnsachadh, a’ cleachdadh agus a’ toirt taic dhan Ghàidhlig’.  
 
Tha grunn raointean prìomhachais anns a’ Phlana Nàiseanta, air am feum 
ùghdarrasan poblach beachdachadh agus iad a’ cruthachadh nam planaichean 
Gàidhlig aca:  

• Taic coimhearsnachd 
• Taic san dachaigh 
• Gnìomhachasan cruthachail 
• Gnìomhachas agus an eaconamaidh 
• Ùghdarrasan poblach 
• Foghlam 0-18 
• Ionnsachadh inbheach agus às dèidh na sgoile 

 
Agus sinn mothachail air na prìomhachasan seo uile, chaidh Plana Gàidhlig 
Lodainn Mheadhanach 2026-2031 a chruthachadh le fòcas air ceithir amasan ro-
innleachdail – barrachd chothroman com-pàirteachaidh coimhearsnachd, 
seasmhachd foghlam tro mheadhan na Gàidhlig (FtG) agus a bhith a’ toirt air 
adhart Foghlam Luchd-ionnsachaidh na Gàidhlig (FLI) agus barrachd 
faicsinneachd aig goireasan agus stuthan Gàidhlig. 
 
Bha oifigearan bho air feadh na buidhne an sàs ann a bhith a’ cruthachadh Plana 
Gàidhlig Lodainn Mheadhanach airson 2026-31. Tha na gnìomhan a chaidh 
aontachadh le seirbheisean a’ gabhail feart air adhartas le coileanadh nan 
gnìomhan ann am Plana Gàidhlig mu dheireadh na Comhairle, a bharrachd air an 
fhrèam reachdail mar a tha air a mhìneachadh ann an Achd na Gàidhlig (Alba) 
2005 (An Achd) agus ann am Plana Nàiseanta na Gàidhlig 2023-28. 

Gàidhlig ann an Lodainn Mheadhanach 
Tha Lodainn Mheadhanach na siorrachd eachdraidheil ann an ear-mheadhan na 
Galldachd ri taobh Baile Dhùn Èideann, Lodainn an Ear agus Crìochan na h-Alba. Tha 
an t-siorrachd mu 137 m2 ann am meud, agus tha i a’ gabhail a-steach bailtean Dail 
Chèith, Bonnyrigg agus Penicuik cho math ri pàirt de Phàirc Roinneil Monadh 
Pentland, agus togalaichean eachdraidheil cudromach leithid Caibeal Rosslyn agus 
lùchairt Dhail Chèith. Ged a tha Lodainn Mheadhanach air aon de na h-ùghdarrasan 
ionadail as lugha ann an Alba, tha i air aon de na h-ùghdarrasan ionadail as motha a 
tha a’ fàs ann an Alba. Chaidh sluagh de 96,257 a chlàradh ann an cunntas-sluaigh 
na h-Alba ann an 2022, agus thathar an dùil gum fàs am figear seo gu timcheall air 

104,000 ro 2028.  
 
Tha tòrr dhaoine ann am Lodainn Mheadhanach aig a bheil sgilean sa Ghàidhlig. 
Chaidh na leanas a chlàradh ann an cunntas sluaigh 2022:  
 
Clàr 1: Daoine ann an Lodainn Mheadhanach le sgilean sa Ghàidhlig 
A h-uile duine aois 3 no nas sine 93,257 
Comas Gàidhlig a thuigsinn ach gun chomas Gàidhlig a bhruidhinn, 
a leughadh no a sgrìobhadh 

556 

Comas Gàidhlig a bhruidhinn, a leughadh agus a sgrìobhadh 365 
Comas Gàidhlig a bhruidhinn ach gun chomas Gàidhlig a leughadh 
no a sgrìobhadh 

124 

Comas Gàidhlig a bhruidhinn is a leughadh ach gun chomas Gàidhlig 
a sgrìobhadh 

65 

Comas Gàidhlig a leughadh ach gun chomas Gàidhlig a bhruidhinn 
no a sgrìobhadh 

125 

Measgachadh eile de sgilean Gàidhlig 33 

A’ Ghàidhlig ann am foghlam 
Tha Comhairle Lodainn Mheadhanach ag aithneachadh agus a’ cur luach air 
cudromachd na Gàidhlig mar phàirt de phlanadh ro-innleachdail agus de leasachadh 
ionnsachadh cànain. A rèir Alt 30 de Chùmhnant nan Dùthchannan Aonaichte air 
Còraichean na Cloinne (UNCRC), tha e na rùn dhuinn còraichean nan daoine òga 
againn a chumail suas gus cothrom fhaighinn air foghlam ann an cànanan 
dùthchasach na h-Alba.  
 
Ann am foghlam Gàidhlig, tha dà dhiofar dhòigh-obrach ann a thaobh leasachadh: 
Foghlam tro Mheadhan na Gàidhlig (FtG) agus Foghlam Luchd-ionnsachaidh (FLI)  
 
Tha FLI a’ ciallachadh ionnsachadh na Gàidhlig mar chànan a bharrachd taobh a-
staigh foghlam tro mheadhan na Beurla, a’ toirt a-steach Gàidhlig mar chànan a 
bharrachd. Tha Foghlam Luchd-ionnsachaidh Gàidhlig (FLI) a’ toirt chothroman 
adhartach do dhaoine òga Gàidhlig ionnsachadh agus eòlas fhaighinn air cultar na 
Gàidhlig mar phàirt den tairgse fharsaing de chànanan ann an sgoiltean Comhairle 
Lodainn Mheadhanach. Chan eil FLI leasaichte ann an sgoiltean Lodainn 
Mheadhanaich aig an àm seo, ach thathar ga phlanadh tron phròiseas Planaidh airson 
na Gàidhlig. Thathar a’ leasachadh an raoin seo ann an co-obrachadh le prìomh chom-
pàirtichean ionadail agus nàiseanta a’ gabhail a-steach Bòrd na Gàidhlig, ùghdarrasan 
ionadail roinneil, ionadan foghlaim àrd-ìre agus adhartach, sgoiltean agus pàrantan. 
 
Tha dòigh-obrach bogaidh aig FtG agus ’s e an t-amas a th’ aige gum bi an aon ìre de 
dh’fhileantachd agus litearrachd sa Ghàidhlig agus sa Bheurla aig a’ cheann thall.   

’S e a th’ ann am Foghlam tro Mheadhan na Gàidhlig ach ionnsachadh de 
dh’àrd-chàileachd tro bhogadh. Tha modalan eile ag adhbharachadh 
lagachadh ann am fileantachd agus mar sin chan eil iad co-chòrdail ri bhith a’ 
leasachadh Foghlam tro Mheadhan na Gàidhlig a tha làidir is seasmhach.  
Joan Esson, Prìomh Neach-sgrùdaidh na Banrigh airson FtG, an t-Ògmhios 
2015. 

 
Gu nàiseanta, tha Foghlam Alba a’ mìneachadh FtG stèidhichte air prionnsapal 
bogadh cànain. Bu chòir FtG a bhith a’ gabhail a-steach nan ceithir co-theacsan anns 
a’ Churraicealam airson Sàr-mhathais:  

• Feallsanachd agus beatha na sgoile mar choimhearsnachd  
• Raointean is cuspairean a’ churraicealaim  
• Ionnsachadh eadar-chuspaireil  
• Cothroman airson coileanadh pearsanta  

 
Tha Foghlam Alba a’ comhairleachadh gu làidir nach e dìreach ionnsachadh cànain 
a th’ ann am FtG,  cuideachd bithear a’ lìbhrigeadh chuspairean tro mheadhan na 
Gàidhlig agus bidh a’ Ghàidhlig aig cridhe beatha, cultar agus feallsanachd na 
sgoile.  
 
Tha Achd an Fhoghlaim (Alba) (2016) agus an Stiùireadh Reachdail airson Foghlam 
Gàidhlig a’ gabhail a-steach trì prìomh mholaidhean a thaobh FtG: 

1. Tha dleastanas air ùghdarrasan FtG a bhrosnachadh, agus gus taic a chumail 
ris 

2. Tha e a’ stèidheachadh pròiseas reachdail do dh’ùghdarrasan gus iarrtasan 
phàrantach airson FtG a mheasadh 

3. Tha e a’ deasachadh ullachaidhean stiùiridh reachdail airson a bhith a’ 
lìbhrigeadh foghlam Gàidhlig ann an sgoiltean agus le ùghdarrasan 

Foghlam tro Mheadhan na Gàidhlig ann an Comhairle Lodainn Mheadhanach 
Bidh Comhairle Lodainn Mheadhanach a’ toirt seachad FtG tro aonta com-
pàirteachais le Comhairle Baile Dhùn Èideann aig an àm seo. Tha rèiteachaidhean 
com-pàirteachais a’ cumail taic ri leasachadh comas-lìbhrigidh agus goireasan 
èifeachdach air feadh na roinne agus ri ionnsachadh àrd-ìre tro mheadhan na Gàidhlig 
do chloinn is do dhaoine òga. Bidh an solar seo air a phlanadh agus air a mheasadh 
le Comhairle Lodainn Mheadhanach agus le com-pàirtichean ionadail le iarrtas 
ionadail air a mheasadh agus air a sgrùdadh mar phàirt de phlanadh leantainneach 
airson an àm ri teachd. Tha Comhairle Lodainn Mheadhanach a’ cumail taic ris an t-
solar seo agus tha e ri fhaighinn ma nì pàrantan iarrtas. Chaidh taic agus conaltradh 
do phàrantan a tha airson an cuid cloinne a chur gu Foghlam tro Mheadhan na 
Gàidhlig a chomharrachadh mar amas aig Plana Gàidhlig Comhairle Lodainn 
Mheadhanach agus tha seo am measg nan gnìomhan gu h-ìosal. 
 
Tha cothrom aig pàrantan cuideachd air Cròileagain Gàidhlig ann am Baile Dhùn 
Èideann tro sholaraichean com-pàirteach ann an grunn àiteachan air feadh a’ bhaile.  
 
Ann an 2024/25 bha 13 sgoilearan bun-sgoile à Lodainn Mheadhanach a’ dol gu solar 
FtG ann am Baile Dhùn Èideann ann am Bun-sgoil Taobh na Pàirce), agus chaidh 7 
sgoilearan àrd-sgoile gu Àrd-sgoil Sheumais Ghilleasbuig. 
 
Tha oifigearan Foghlaim Comhairle Lodainn Mheadhanach a’ cumail taic ri 
leasachadh leantainneach air obair com-pàirteachais èifeachdach le Comhairle Dhùn 
Èideann agus a’ stiùireadh taic do sgoiltean ann a bhith a’ cur air adhart ionnsachadh 
na Gàidhlig. 
 
A’ Ghàidhlig taobh a-muigh foghlaim 
Aig an àm seo, tha cruinneachadh de 34 leabhraichean Gàidhlig ann an leabharlannan 
Comhairle Lodainn Mheadhanach, airson an dà chuid inbhich is clann. Ged nach eil 
iarrtas sam bith air a bhith ann airson nan tiotalan seo gu ruige seo, tha oidhirpean a’ 
dol air adhart gus mothachadh a thogail agus ùidh a thogail anns a’ chruinneachadh.  
 
Mar phàirt den tachartas “Bookbug Says Hello” rè Seachdain Bookbug, chaidh 
seiseanan Bookbug Gàidhlig a lìbhrigeadh ann an Leabharlann Dhail Chèith, le trì 
seiseanan air an cumail ann an 2024–25, a’ tàladh seachdnar inbheach agus 11 
duine-chloinne gu h-iomlan.  
 
Chuir sgioba Coimhearsnachd, Ionnsachadh Fad-beatha agus Comas-cosnaidh na 
Comhairle seiseanan teaghlaich Gàidhlig air dòigh ann an Leabharlann Dhail Chèith 
as t-fhoghar 2024 cuideachd. Thug na seiseanan seo cothrom do theaghlaichean 
ealain is ciùird a dhèanamh le beagan Gàidhlig - bho fhaclan is abairtean sìmplidh gu 
òrain is sgeulachdan a bheir an cànan beò. 
 
A bharrachd air sin, tha sgioba Coimhearsnachd, Ionnsachadh Fad-beatha agus 
Comas-cosnaidh na Comhairle a’ tabhann cùrsa Gàidhlig do luchd-tòiseachaidh aig 
Ionad Ealain Dhail Chèith, a’ ruith bhon t-Sultain chun na Dùbhlachd 2025. Chan 
fheum eòlas sam bith a bhith aig daoine ro làimh is mar sin, tha e freagarrach airson 
fìor luchd-tòiseachaidh. Tha an cùrsa a’ teagasg briathrachas bunaiteach, 
fuaimneachadh agus structairean cànain. Ro dheireadh a’ chùrsa, bidh e comasach 

do na daoine a ghabh pàirt ann còmhradh sìmplidh a bhith aca ann an Gàidhlig agus 
bidh barrachd fiosrachaidh aca mu eachdraidh agus cultar a’ chànain. Dh’fhaodadh e 
a bhith freagarrach cuideachd dhaibhsan aig nach eil mòran eòlais air a’ Ghàidhlig 
agus a tha airson ionnsachadh le taic bho oide ann an àrainneachd aghaidh-ri-aghaidh 
agus/no a bhith a’ cur ris an tuigse air abairtean bunaiteach a tha iad air ionnsachadh 
air an teangaidh. 
 
Tha seirbheis eadar-theangachaidh is eadar-mhìneachaidh na Comhairle ri faighinn 
gus stuthan a thoirt seachad sa Ghàidhlig ma thèid seo iarraidh. Thathar a’ dèanamh 
oidhirpean gus ruigsinneachd air a’ chànan a bhrosnachadh san t-seirbheis seo gus 
am bi spèis cho-ionnan aig a’ chànan.   

Tha a’ Chomhairle air 23 soidhnichean a chur an àirde aig slighean a-steach dhan 
sgìre comhairle leis an teachdaireachd Ghàidhlig Fàilte do Lodainn Mheadhanach. 
Cumar air a’ toirt a-steach soidhnichean dà-chànanach mean air mhean mar phàirt 
den phròiseas ùrachaidh leantainneach. Chithear eisimpleirean gu h-ìosal.   
 

 
 
A’ cur Plana Nàiseanta na Gàidhlig an Gnìomh 
Tha Comhairle Lodainn Mheadhanach air rùnachadh taic a chumail ri Plana Nàiseanta 
na Gàidhlig aig ìre ionadail le bhith a’ co-obrachadh le buidhnean poblach agus com-
pàirtichean planaidh coimhearsnachd. 
 
A bharrachd air na raointean prìomhachais air am mìneachadh anns a’ Phlana, 
coimheadaidh a’ Chomhairle air cothroman gus a’ Ghàidhlig a bhrosnachadh tro 
phoileasaidhean agus iomairtean eile. Tha sinn ag amas air a’ Ghàidhlig amalachadh 
ann am beatha làitheil na h-Alba, a rèir prionnsapal an àbhaisteachaidh, agus 
comharraichidh sinn gu gnìomhach raointean far am faodar a’ Ghàidhlig a thoirt a-
steach. 
 
Tha a’ Chomhairle ag aithneachadh gum feum leudachadh a thighinn air àireamh a 
luchd-labhairt ma tha i gu bhith seasmhach san àm ri teachd agus mar sin, cuiridh a’ 
Chomhairle fòcas air taic a thoirt do dh’ionnsachadh san dachaigh, ann am foghlam, 
agus ann am foghlam inbheach. Tha na gnìomhan againn gus coimhearsnachd 
Ghàidhlig shoirbheachail a bhrosnachadh ann an Lodainn Mheadhanach air am 
mìneachadh anns an earrainn Togail agus Cleachdadh na Gàidhlig (2.5). 

2. GEALLTANASAN 
Tha Comhairle Lodainn Mheadhanach airson Plana Nàiseanta na Gàidhlig a chur 
an gnìomh, agus tha an earrann seo a’ mìneachadh na dòigh-obrach againn gus 
an t-amas seo a choileanadh. 
 
Gus am bi leantainneachd ann leis a’ Phlana Ghàidhlig mu dheireadh againn, tha 
na gnìomhan a ghabhas sinn gus amasan Plana Nàiseanta na Gàidhlig a 
choileanadh air an cur fo còig prìomh chinn: 

1. Dearbh-aithne agus Inbhe: A’ neartachadh dearbh-aithne chorporra, agus 
soidhnichean, agus faicsinneachd, so-cluinntinneachd, aithneachadh agus 
spèis san fharsaingeachd dhan Ghàidhlig. 

2. Conaltradh: A’ dèanamh cinnteach gu bheil a’ Ghàidhlig air a leabachadh 
ann an dòigh-obrach ionad-fàilte, fòn, puist, puist-d, fhoirmichean agus 
gearanan. 

3. Foillseachaidhean: A’ brosnachadh na Gàidhlig ann an dàimhean poblach, 
na meadhanan, stuthan clò-bhuailte, agus làraichean-lìn. 

4. Luchd-obrach: A’ brosnachadh fastadh agus trèanadh gus taic a chumail ri 
cleachdadh na Gàidhlig. 

5. Togail agus Cleachdadh na Gàidhlig: A’ cumail taic ri togail sgilean 
labhairt, leughaidh agus sgrìobhaidh, agus a’ cur cleachdadh na Gàidhlig 
an comas ann an suidheachaidhean, sòisealta, foirmeil agus obrach. 

 
Tha na raointean a rèir nam prìomhachasan ro-innleachdail againn: a bhith a’ cur 
ri com-pàirteachadh coimhearsnachd, a’ dèanamh cinnteach gum bi Foghlam tro 
Mheadhan na Gàidhlig (FtG) seasmhach, a’ cur air adhart Foghlam Luchd-
ionnsachaidh na Gàidhlig (FLI), agus a’ neartachadh faicsinneachd nan goireasan 
Gàidhlig. 
 
Tha Lodainn Mheadhanach a’ tuigsinn gun cuir gnìomhachd sna raointean seo ri 
inbhe na Gàidhlig agus gun cruthaich e barrachd chothroman do dhaoine gus an 
cànan a chleachdadh. 
 
Nì sinn cinnteach gu bheil com-pàirtichean coimhearsnachd agus solaraichean 
treas-phàrtaidh làn mothachail air ar plana agus air na gealltanasan na lùib, agus 
gun lean iad na prionnsapalan ann. 
 
Thèid a h-uile iomairt gus Gàidhlig a bhrosnachadh taobh a-staigh nan stòrasan a 
th’ againn mar-thà. Mar eisimpleir, thèid soidhnichean-rathaid 'Fàilte gu Lodainn 
Mheadhanach' a thoirt a-steach nuair a thèid an ùrachadh. 
 
Nuair a tha ainmean-àite a dhìth, cleachdaidh a’ Chomhairle stòr-dàta Ainmean-
Àite na h-Alba airson cruthan ainmean-àite ùghdarrasail, a’ dèanamh cinnteach gu 
bheilear a’ leantainn nan gnàthasan litreachaidh ceart. 

2.1 Dearbh-aithne agus Inbhe 
Le bhith a’ leabachadh Gàidhlig ann an aithne-chorporra agus soidhnichean aig 
ùghdarras poblach, tha e a’ cur ri faicsinneachd a’ chànain, a’ neartachadh a h-
inbhe agus a’ toirt aithne agus luach dhi.  
 
Cuidichidh cleachdadh na Gàidhlig ann an soidhnichean le bhith a’ cur ri 
briathrachas luchd-cleachdaidh na Gàidhlig, togaidh e mothachadh poblach 
agus cuiridh e ri a leasachadh.  
 
Tha e na rùn aig Lodainn Mheadhanach cur ri faicsinneachd na Gàidhlig, a’ cur 
ri a h-inbhe agus a’ brosnachadh ìomhaigh fhàbharach dhan chànan. 
 
Clàr 2: Gnìomhan a thathar a’ moladh: Dearbh-aithne agus Inbhe 

 
  

Dleastanas An suidheachadh 
làithreach 

Gnìomh air a 
mholadh  

Prìomh sheirbheis 

Aithne chorporra Chan eil eileamaid 
Ghàidhlig sam bith 
ann an aithne-
chorporra Comhairle 
Lodhainn 
Mheadhanach aig an 
àm seo. 

Thèid dreachan 
dealanach de 
shuaicheantas na 
comhairle ùrachadh 
gus eileamaid 
Ghàidhlig a thoirt a-
steach. 
 
Thèid 
suaicheantasan a 
tha air an 
taisbeanadh gu 
fiosaigeach aig an 
àm seo, mar 
eisimpleir, air 
toglaichean poblach 
ùrachadh nuair thèid 
ùrachaidhean 
sgeidealaichte a 
dhèanamh.  

Conaltraidhean  

Soidhnichean Chaidh 23 
soidhnichean 
“Welcome to 
Midlothian/Fàilte do 
Lodainn 
Mheadhanach” a 
chur an àirde aig 
slighean a-steach 
dhan sgìre 
Comhairle. 

Cumaidh sinn oirnn 
a’ cur Gàidhlig air 
soidhnichean rathaid 
nuair a thèid an 
atharrachadh. 

Seirbheis nan 
Rathaidean 

2.2  Conaltradh 
Tha cleachdadh na Gàidhlig ann an eadar-obrachadh leis a’ Chomhairle air-
loidhne, aghaidh-ri-aghaidh no air a’ fòn a’ cruthachadh chothroman 
practaigeach airson a’ chànain agus a’ daingneachadh gu bheil fàilte air a bhith 
ga chleachdadh. 
 
Tha e na rùn aig Comhairle Lodainn Mheadhanach a bhith a’ cur ri cothroman 
dhan Ghàidhlig ann an conaltradh le daoine ionadail, a’ cur ris an t-solar mean 
air mhean.  
 
Clàr 3: Gnìomhan air am moladh: Conaltradh 

Dleastanas An suidheachadh 
làithreach 

Gnìomh air a mholadh  Prìomh sheirbheis 

Eàrr-
sgrìobhaidhean 
puist-d 

Chan eil roghainn 
Ghàidhlig ann mar 
phàirt de dh’eàrr-
sgrìobhaidhean 
puist-d corporra. 

Tha an roghainn aig a h-
uile neach-obrach eàrr-
sgrìobhadh puist-d dà-
chànanach a bhith aca 

Conaltraidhean 

Ionadan-fàilte Ged nach eil solar 
Gàidhlig sònraichte 
ann an ionadan-
fàilte, tha a’ 
Chomhairle a’ toirt 
cothrom air 
seirbheisean eadar-
theangachaidh is 
eadar-
mhìneachaidh, a’ 
gabhail a-steach 
Gàidhlig. 

Cumaidh sinn oirnn a’ 
brosnachadh solar 
Gàidhlig taobh a-staigh 
na seirbheis eadar-
theangachadh is eadar-
mhìneachadh gus 
dèanamh cinnteach gum 
bi spèis cho-ionann aig a’ 
Ghàidhlig. 
 
Bidh e comasach do 
chleachdaichean 
seirbheis aig a bheil 
Gàidhlig eadar-
theangachadh Gàidhlig 
iarraidh. 

Conaltraidhean 

Fòn Chan eil comas 
sònraichte aig a’ 
Chomhairle aig an 
àm seo a bhith a’ 
dèiligeadh ri 
gairmean fòn sa 
Ghàidhlig. 

Bithear fhathast a’ toirt 
trèanadh do luchd-obrach 
an ionad conaltraidh gus 
dèanamh cinnteach gun 
coileanar feumalachdan 
chustamairean a bhios a’ 
conaltradh ann an 
cànanan seach Beurla, a’ 
gabhail a-steach na 
Gàidhlig. 
 
 
 

Conaltraidhean 

Dleastanas An suidheachadh 
làithreach 

Gnìomh air a mholadh  Prìomh sheirbheis 

Co-sgrìobhadh 
sgrìobhte, 
conaltradh 
didseatach agus 
coinneamhan 

Tha stuthan air an 
eadar-theangachadh 
dhan Ghàidhlig rim 
faighinn ma thèid 
seo iarraidh.  

Nì a’ Chomhairle obair a 
bharrachd gus dèanamh 
cinnteach gu bheil luchd-
obrach mothachail air na 
h-ullachaidhean airson 
taic eadar-theangachadh 
agus eadar-
mhìneachaidh, a’ gabhail 
a-steach a bhith:  
• A’ toirt seachad 

fiosrachadh mu 
sheirbheisean 

• A’ cuideachadh le 
coinneamhan 
aghaidh-ri-aghaidh 

• Ag eadar-theangaich 
sgrìobhainnean 

• A’  co-
chomhairleachadh le 
cleachdaichean 
seirbheis 

Conaltraidhean 

2.3 Foillseachaidhean 
Tha cleachdadh na Gàidhlig ann an stuthan clò-bhuailte agus ann am 
meadhanan a’ sealltainn dealas an ùghdarrais phoblaich fiosrachadh a chur air 
cothrom sa Ghàidhlig. Cuiridh e cuideachd ri faicsinneachd agus inbhe na 
Gàidhlig, agus bi e fiù ’s a cuideachadh ann an cruthachadh is leasachadh 
briathrachais. 
 
Tha Comhairle Lodainn Mheadhanach air rùnachadh cur ri cleachdadh na 
Gàidhlig ann an raointean far am biodh an ùidh a bu mhotha aig a’ phoball no 
far a bheil iad co-cheangailte gu dìreach ris a’ Ghàidhlig fhèin.  
 
Clàr 4: Gnìomhan air am moladh: Foillseachaidhean 

Dleastanas An suidheachadh 
làithreach 

Gnìomh air a mholadh  Prìomh 
sheirbheis 

Làrach-lìn Tha goireas 
ruigsinneachd agus 
eadar-theangachaidh 
air làrach-lìn na 
comhairle agus 
gabhaidh Gàidhlig a 
chur air susbaint san 
dòigh seo.   

Bidh suaicheantas dà-
chànanach air làrach-lìn 
na Comhairle airson a’ 
chiad turais. 
 
Thèid goireas eadar-
theangachaidh a chuireas 
Gàidhlig air susbaint-lìn a 
chumail suas agus a 
leasachadh. 

Conaltraidhean 

Dàimhean 
Poblach agus 
Meadhanan 
Sòisealta 

Tha beagan susbaint 
Ghàidhlig air a 
dhèanamh leis a’ 
Chomhairle airson 
nam 
meadhanan/meadhan
an sòisealta. 

Thèid fiosan naidheachd 
agus ùrachaidhean air na 
meadhanan sòisealta a 
thaobh thachartasan, a’ 
gabhail a-steach co-
chomhairlean 
buntainneach 
fhoillseachadh sa 
Ghàidhlig a bharrachd air 
a’ Bheurla. 

Conaltraidhean 

Stuth Clò-
bhuailte – 
sgrìobhainnean 
agus pàipearan 
na Comhairle.  

Cha bhi a’ chomhairle 
a’ dèanamh stuth clò-
bhuailte sa Ghàidhlig 
gu cunbhalach 

Sgaoilidh a’ Chomhairle 
fios gu bheil fiosrachadh 
clò-bhuailte ri fhaighinn 
sa Ghàidhlig air iarrtas. 

Conaltraidhean  

Stuthan clò-
bhuailte ann an 
leabharlannan 

Tha barrachd 
leabhraichean co-
cheangailte ris a’ 
Ghàidhlig aig a’ 
Chomhairle a-nis. 

Cumaidh leabharlannan 
cruinneachadh de 
stuthan clò-bhuailte agus 
didseatach co-
cheangailte ris a’ 
Ghàidhlig.  
 

Com-pàirteachas 
Chustamairean 

Dleastanas An suidheachadh 
làithreach 

Gnìomh air a mholadh  Prìomh 
sheirbheis 

Ceanglaichean 
eadar 
leabharlannan 
agus sgoiltean 

Chan eil ach beagan 
cheanglaichean 
eadar leabharlannan 
agus sgoiltean. 

Obraichidh leabharlannan 
le sgoiltean gus cur ri 
mothachadh air a’ 
Ghàidhlig agus 
ionnsachadh na Gàidhlig 
le bhith a’ cumail taic ri 
seiseanan Bookbug 
Gàidhlig agus gnìomhan 
eile cho-cheangailte ris a’ 
Ghàidhlig ann an 
leabharlannan agus 
ionadan eile air feadh 
Lodainn Mheadhanach. 

Com-pàirteachas 
Chustamairean 

2.4 Luchd-obrach 
Gus seirbheisean a lìbhrigeadh tro mheadhan na Gàidhlig, tha e riatanach gun 
tèid na sgilean cànain aig an luchd-obrach a thoirt air adhart. Le bhith a’ toirt 
seachad ionnsachadh do luchd-obrach, tha seo a’ brosnachadh na Gàidhlig le 
bhith ag aithneachadh gu bheil a’ Ghàidhlig na sgil luachmhor san àite-obrach. 
 
Le bhith a’ cleachdadh na Gàidhlig ann an sanasachd, tha seo ag àrdachadh 
faicsinneachd is inbhe a’ chànain agus a’ sealltainn gu bheil ùghdarrasan 
poblach a’ cur luach ann an luchd-labhairt na Gàidhlig.  
 
Tha Comhairle Lodainn Mheadhanach den bheachd gu bheil a’ Ghàidhlig na 
sgil obrach chudromach agus obraichidh i gus suidheachaidhean a 
chomharrachadh far a bheil cleachdadh na Gàidhlig deatamach no miannach. 
 
Clàr 5: Gnìomhan air am moladh: Luchd-obrach 

 

  

Dleastanas An suidheachadh 
làithreach 

Gnìomh air a 
mholadh  

Prìomh sheirbheis 

Conaltradh a-staigh Chan eil mòran 
conaltradh sa 
Ghàidhlig ann an 
seanailean taobh a-
staigh na Comhairle.  

Bidh a’ Chomhairle 
a’ brosnachadh a 
cuid obrach gus a’ 
Ghàidhlig a chumail 
seasmhach agus 
gus a leasachadh air 
an taobh a-staigh 
gach bliadhna, agus 
cuiridh e fòcas air 
adhartas le bhith a’ 
lìbhrigeadh a’ Phlana 
Ghàidhlig, mar phàirt 
de Sheachdain na 
Gàidhlig. 

Conaltraidhean 

Trèanadh is 
ionnsachadh 
cànain 

Chan eil mòran 
solair air a bhith ann 
airson trèanadh 
Gàidhlig bhon luchd-
obrach 

Bheir a’ Chomhairle 
fios mu chothroman 
togail aire agus 
ionnsachaidh mun 
Ghàidhlig do luchd-
obrach.  

Fuasglaidhean 
Corporra  

2.5 Togail agus Cleachdadh na Gàidhlig 
Tha Comhairle Lodainn Mheadhanach ag aithneachadh gum feum barrachd 
dhaoine an cànan ionnsachadh, a chleachdadh agus luach a chur ann thar 
gach raon de bheatha ma tha a’ Ghàidhlig gu bhith seasmhach san àm ri 
teachd. Tha e na rùn dhuinn a’ Ghàidhlig a leabachadh nas fharsainge tro 
chom-pàirteachadh coimhearsnachd, solar foghlaim seasmhach, agus 
slighean adhartais.  
 
Is iad na h-amasan ro-innleachdail againn san raon seo:  

• Cuir ri cothroman com-pàirteachaidh coimhearsnachd – le bhith a’ 
toirt taic do dh’iomairtean ionadail a chuireas ri mothachadh air a’ 
Ghàidhlig, a bhrosnaicheas com-pàirteachadh ann an ghnìomhachdan 
co-cheangailte ris a’ Ghàidhlig agus a cultar, agus a chruthaicheas 
àiteachan follaiseach dhan Ghàidhlig ann am beatha làitheil. Tha seo a’ 
gabhail a-steach a bhith a’ toirt taic do dh’ionnsachadh na Gàidhlig ann 
an suidheachaidhean coimhearsnachd. 

• Dèan cinnteach gum bi foghlaim tro mheadhan na Gàidhlig (FtG) 
seasmhach san fhad-ùine – le bhith a’ dèanamh cinnteach gu bheil FtG 
a’ leantainn air a’ fàs le slighean soilleir bho na tràth-bhliadhnaichean 
dhan àrd-sgoil agus nas fhaide air adhart. Tha seo a’ gabhail a-steach a 
bhith a’ cumail suas, agus a’ toirt fàs air solar FtG, a’ comharrachadh 
chothroman gus obrachadh gu roinneil agus a’ dèanamh cinnteach gu 
bheil luchd-obrach, taic agus eadar-ghluasadan iomchaidh ann. 

• Brosnaich adhartas le Foghlam Luchd-ionnsachaidh na Gàidhlig 
(FLI)  –  le bhith a’ cumail taic ri gach sgoil gus Gàidhlig a thabhann mar 
chànan a bharrachd (L3) taobh a-staigh Poileasaidh Cànanan 1+2, a’ 
dèanamh cinnteach gum bi goireasan àrd-inbhe, iomchaidh a thaobh 
aois ann, cho math ri ionnsachadh proifeasanta do thidsearan, agus le 
bhith a’ brosnachadh dhòighean-obrach cruthachail gus Gàidhlig a 
theagasg. 

• Barrachd faicsinneachd aig goireasan agus stuthan Gàidhlig – le 
bhith a’ dèanamh cinnteach gu bheil faicsinneachd agus làthaireachd 
nas motha aig a’ Ghàidhlig ann an stuthan na comhairle leithid 
branndadh agus eàrr-sgrìobhaidhean puist-d. 

 
Mar phàrantan corporra, nì a’ Chomhairle cinnteach, far a bheil sin comasach, 
nach bi bacadh sam bith air clann is daoine òga a tha no a bha ann an cùram 
aig a bheil Gàidhlig a thaobh ruigsinneachd air foghlam Gàidhlig. Tha an 
earrann seo a’ co-thaobhadh ri Alt 30 de Chunnradh nan Dùthchannan 
Aonaichte air Còraichean Chloinne (UNCRC), a tha a’ daingneachadh còir 
chloinne an cànan fhèin ionnsachadh agus a chleachdadh, a’ gabhail a-steach 
mion-chànanan agus cànanan dùthchasach leithid Gàidhlig. 

Clàr 6: Gnìomh air a mholadh: togail agus cleachdadh na Gàidhlig 

Dleastanas An suidheachadh 
làithreach 

Gnìomh air a mholadh Prìomh 
sheirbheis 

Foghlam tro 
Mheadhan na 
Gàidhlig (FtG) 

Tha FtG air a thoirt 
seachad ann an com-
pàirteachas le Comhairle 
Baile Dhùn Èideann aig 
an àm seo. Thathar a’ 
dèanamh ath-sgrùdadh 
air an rèiteachadh mar 
thoradh air coltas gu 
bheil iarrtas air FtG a’ 
fàs. 

Dèan ath-sgrùdadh air solar 
làithreach mar thoradh air fàs ann 
an iarrtas airson FtG.  
 
Tracaich agus sgrùd an àireamh 
de chloinn ann am FtG.  
 
Co-obraich le Comhairle Baile 
Dhùn Èideann agus ùghdarrasan 
ionadail eile faisg air làimh gus 
solar FtG a neartachadh agus a 
chumail suas, a’ brosnachadh co-
thaobhadh ann am planadh ro-
innleachdail.  
 
Cumar air a’ dèanamh cinnteach 
gu bheil fiosrachadh soilleir ri 
fhaighinn mu sholar FtG a rèir an 
Stiùiridh Reachdail airson Foghlam 
Gàidhlig agus Achd an Fhoghlaim 
(Alba) 2016. 
 
Dèan ath-sgrùdadh air pròiseasan 
planaidh às dèidh achdachadh Bile 
nan Cànan Albannach gus 
dèanamh cinnteach gu bheilear a’ 
coileanadh riatanasan reachdail 
san àm ri teachd. 
 
Faigh beachdan chloinne is 
dhaoine òga mar phàirt de 
dhealbhadh agus leasachadh sam 
bith san àm ri teachd.  
 
Gabh pàrantan a-steach anns a’ 
phròiseas planaidh gus dèanamh 
cinnteach gum bi dòigh-obrach 
cho-obrachail ann.  
 
Cruthaich pasgan fiosrachaidh FtG 
ionadail airson clann, òigridh agus 
an teaghlaichean 
 
 

Foghlam 

Dleastanas An suidheachadh 
làithreach 

Gnìomh air a mholadh Prìomh 
sheirbheis 

Foghlam Luchd-
ionnsachaidh 
(FLI) 

Tha Seirbheis an 
fhoghlaim air grunn 
iomairtean a chur air 
dòigh gus taic a chumail 
ri ionnsachadh na 
Gàidhlig ann an 
sgoiltean, a’ gabhail a-
steach a bhith a’ 
cruthachadh pasganan 
ionnsachaidh aig ìre na 
bun-sgoile agus 
cothroman ionnsachaidh 
proifeiseanta an dà chuid 
do thidsearan bun-sgoile 
is àrd-sgoile.  
 
Chaidh goireasan Tràth-
bhliadhnaichean is 
Cùram-chloinne a 
chruthachadh.   

Cuir ri taic do sgoiltean ann a bhith 
a’ planadh agus a’ leasachadh FLI 
le bhith a’ toirt seachad goireasan 
teagaisg agus cothroman 
leasachaidh proifeasanta do 
thidsearan.  
 
Brosnaich an ìre-cleachdaidh aig 
cùrsaichean barantaichte roinneil 
aig SQA  
 
Cruthaich cothroman ionnsachaidh 
Gàidhlig do luchd-ionnsachaidh 
mar phàirt de "1 + 2" agus le com-
pàirtichean.  
 
Cùm air a’ brosnachadh stuthan 
Gàidhlig, leithid làraich-lìn e-sgoil 
aig Stòrlann gus taic a thoirt do 
leasachadh luchd-teagaisg ann an 
togail sgilean Gàidhlig bunaiteach.  
 
Faigh na beachdan aig clann is 
òigridh gus taic a chumail ri 
planadh, comharraich ùidh ann a 
bhith ag ionnsachadh na Gàidhlig 
agus coimhead air dòighean gus 
taic a chumail ri com-pàirteachadh. 
Coimhead air cothroman airson a 
bhith a’ co-obrachadh air com-
pàirtichean roinneil san raon seo.   

Foghlam 

Luchd-
ionnsachaidh 
Inbheach 

Bidh sgioba 
Coimhearsnachdan, 
Foghlam Fad-beatha 
agus Comas-cosnaidh 
(CLLE) a’ toirt seachad 
cùrsa Gàidhlig do luchd-
ionnsachaidh, a’ ruith 
bhon t-Sultain dhan 
Dùbhlachd 2025.  

Lean air adhart ag obair le com-
pàirtichean gus cothroman a lorg 
airson ionnsachadh inbheach, a’ 
leudachadh solar a rèir nas urrainn 
do chom-pàirtichean lìbhrigidh a 
thabhann.  
 
 

Coimhearsna
chdan, 
Foghlam 
Fad-beatha 
agus Comas-
cosnaidh 
(CLLE) 

A’ Ghàidhlig ann 
an 
coimhearsnachd
an, com-
pàirteachasan 
agus 
lìonraidhean 
 

Tha obair conaltraidh 
agus co-obrachaidh a’ 
dol air adhart le com-
pàirtichean Gàidhlig 
ionadail 
 
Tha prìomh oifigearan a’ 
riochdachadh na 

Cùm air le conaltradh le com-
pàirtichean nàiseanta agus 
ionadail gus taic a chumail ri 
cothroman ionnsachaidh agus 
solarachadh FtG san sgìre. 
 
Cùm oirnn a’ frithealadh 
tachartasan lìonraidh nàiseanta, a’ 

Fuasglaidhea
n Foghlaim is 
Corporra 

Dleastanas An suidheachadh 
làithreach 

Gnìomh air a mholadh Prìomh 
sheirbheis 

 
 

Comhairle air 
lìonraidhean Gàidhlig 
nàiseanta m.e. Gaelic 
Local Authority                     
Network. 
 
 

sgaoileadh fios mu chothroman 
agus mun Ghàidhlig agus 
brosnaich leasachadh luchd-
obrach gu fo-ghnìomhach. 

3 Buileachadh agus Sgrùdadh 
Thèid plana Gàidhlig Comhairle Lodainn Mheadhanach fhoillseachadh gu dà-
chànanach air an làraich-lìn againn agus bi lethbhreacan pàipeir rim faighinn 
ma thèid seo iarraidh. A bharrachd air seo, sgaoilidh sinn fios dhan phoball tro 
fhios naidheachd agus tro na meadhanan sòisealta, agus dhan luchd-obrach 
againn tron eadra-lìon againn. 
 
Bidh an t-Àrd-oifigeir cunntachail aig a’ cheann mu dheireadh airson dèanamh 
cinnteach gun coilean a’ chomhairle na gealltanasan a tha air am mìneachadh 
sa Phlana seo. 
 
Sgrùdaidh a’ chomhairle cur an gnìomh a’ Phlana Ghàidhlig tro bhith ag aithris 
turas sa bhliadhna air adhartas le buileachadh nan gnìomhan ann an earrann 
2. Thèid na h-aithisgean adhartais seo a chur gu Bòrd na Gàidhlig. 

